
Na Granxa-Escola “El Kiriko” cremos que xogar, rir, imaxinar,
crear, explorar e compartir son as bases dunha aprendizaxe

eficaz; por iso, as actividades que ofrecemos perseguen unha
aproximación á contorna natural baseada no respecto, a

diversión e a participación activa de tódolos nosos pequenos
visitantes.

 Alfred North Whitehead

“Dende os primeros pasos da súa
educación o neno debe experimentar o

pracer do descubrimento”
 

PROGRAMAS ESCOLARES
CURSO 24-25



QUEN SOMOS?
Somos unha sociedade de carácter privado, especializada na Educación
Ambiental, o lecer e o tempo libre. Pódesnos atopar no municipio de Fornelos
de Montes (Pontevedra). Os nosos terreos posúen unha extensión de 11
hectáreas, dispoñendo de instalacións interiores e exteriores para o
desenvolvemento de actividades, con 100% de accesibilidade e para todo tipo
de grupos. Ofrecemos a oportunidade de gozar dunha contorna natural única
e dun variado programa de estancias.

INSTALACIÓNS
Ademais do edificio principal con capacidade para ata 110 persoas en réxime
de albergue acondicionado con comedor, cociña, salas de taller e audiovisuais,
biblioteca, ludoteca, enfermería, habitacións de profesorado, etc; no exterior
dispoñemos de nave gandeira e zona de aviarios, invernadoiro, horta biolóxica,
piscina zona deportiva, parque infantil, tipis indios, parque de aventura,
estanque, carballeira senda botánica e muíño de auga. Todo iso nun recinto
pechado e perfectamente equipado.

EQUIPO EDUCATIVO
Contamos cun equipo educativo formado por profesionais dos campos da
bioloxía, a enxeñería forestal, a horticultura e a xardinería, pedagogos e
educadores. Todos eles esfórzanse por transmitir valores de respecto cara á
contorna natural e rural a través dun coñecemento máis profundo desta,
apoiándose en programas de actividades adaptados ás necesidades dos
diferentes grupos que nos visitan.
 
OBXECTIVOS DOS NOSOS PROGRAMAS DE ACTIVIDADES
Ao longo do curso escolar traballamos programas específicos, adaptados ás
diferentes idades de Educación Infantil, Primaria e Secundaria.
A pretensión dos devanditos programas é lograr a aproximación de nenos e
mozos ao mundo animal e natural, a través do contacto directo co mesmo e da
participación en obradoiros de Educación Ambiental, facéndolles conscientes
de todo canto nos ofrecen, e achegarlles os costumes do rural galego e os
antigos oficios. En estancias de varios días, os valores de convivencia e
cooperación pasan a xogar un papel destacado. Os nosos visitantes aprenden
a compartir, a convivir e a respectar as normas e todo iso de forma espontánea
a partir das actividades en grupo e dos múltiples xogos nos que participan. 



DESCUBRINDO O BOSQUE

Descubrir o bosque realizando un

roteiro polo mesmo, coñecendo

os elementos que o compoñen e

buscando e descubrindo o que

non se percibe á primeira ollada,

explorando para achar novos

tesouros e realizando xogos de

educación ambiental e un

contacontos no bosque.

PROGRAMAS ED. INFANTIL

A VIDA NA GRANXA

Neste programa os alumnos

achegaranse á realidade dunha granxa.

Dende a súa chegada ao noso centro

os monitores farán que os nenos

xoguen coa súa imaxinación

converténdose en granxeiros por un

día, participando nos labores propios

dunha granxa: mantendo contacto cos

animais, participando na súa

alimentación, ordeñando á nosa “vaca

Olivia” e realizando pequenos traballos

de horta e invernadoiro, como regar,

escardar, preparar a terra e plantar.

OS SENTIDOS NA GRANXA

A través de actividades relacionadas

coa granxa os alumnos xogan e

experimentan a través dos sentidos,

espertando así a curiosidade e o

interese polos animais, as plantas e os

seus coidados. O tacto, mediante o

contacto directo cos animais e as

plantas da nosa horta, o olfacto,

mediante os cheiros das diferentes

froitas e verduras que colleitamos, a

vista, mediante toda a contorna que

nos rodea e o oído, xogando cos

diferentes sons dos animais.



O PAN

Con este programa os nenos

coñecerán o proceso de

transformación do pan dende a

orixe dos ingredientes cos que se

elabora, visitando a horta e

realizando pequenos labores na

mesma cos cereais, ata o paso

previo ao enfornado. Igualmente

aprenderemos que os cereais tamén

se inclúen na alimentación dos

animais e iremos visitalos e

alimentalos.

O OVO

O programa sobre o ovo levará aos

alumnos a familiarizarse co mundo

das aves e o seu modo de

reproducción. Visitarán o noso

aviario, coñecerán a incubación

natural e a incubación en

incubadora artificial, poderán

observar diferentes tipos e tamaños

de ovos e comprender a través de

contacontos como nace un pito e

comparalo co resto de crías da

granxa namentres a visitamos. 

PROGRAMAS ED. INFANTIL



A VIDA NA GRANXA

Neste programa os alumnos

achegaranse á realidade dunha granxa.

Dende a súa chegada ao noso centro

os monitores farán que os nenos

xoguen coa súa imaxinación

converténdose en granxeiros por un

día, participando nos labores propios

dunha granxa: mantendo contacto cos

animais, participando na súa

alimentación, ordeñando á nosa “vaca

Olivia” e realizando pequenos traballos

de horta e invernadoiro, como regar,

escardar, preparar a terra e plantar.

A MULLER QUE PLANTABA

ÁRBORES Descubrir a importancia

das árbores no medio natural é o

obxectivo principal que se pretende

alcanzar con este programa. Para

iso comezarase ambientando a

xornada mediante a dramatización

do conto “A muller que plantaba

árbores”. A continuación, os nenos

realizarán un gran xogo no bosque,

“A árbore dá, a árbore pide”, onde

coñecerán a vida asociada ás

árbores: pequenos artrópodos,

líquenes, fungos, aniñamento de

aves… a través do xogo e, para

finalizar, plantarán unha árbore.

PROGRAMAS ED. PRIMARIA



EXPLORADORES NA NATUREZA

Con este programa os alumnos

converteranse en auténticos

exploradores, aprendendo a

recoñecer rastros de animais como

pegadas, niños, tobos, excrementos,

plumas,… na contorna natural,

espertando a súa curiosidade.

Realizarán extracción de pegadas de

mamíferos que nos podemos atopar

no bosque autóctono, procura de

vida no regacho e recoñecemento de

sons de animais no bosque.

PROGRAMAS ED. PRIMARIA

AVENTÚRATE

Este programa fomenta o gozar da

contorna natural a través de

actividades lúdicas e saudables. As

actividades para realizar son: tiro con

arco, canoas, orientación na natureza

e carreira de orientación.

Para levar a cabo este programa é

imprescindible que as estancias

sexan de dous ou máis días. Para

outras opcións consultar co

centro.



PROGRAMAS ED. PRIMARIA
O PAN

Con este programa os nenos

coñecerán o proceso de

transformación do pan dende a

orixe dos ingredientes cos que se

elabora, visitando a horta e

realizando pequenos labores na

mesma cos cereais, ata o paso

previo ao enfornado. Igualmente

aprenderemos que os animais

tamén se alimentan de cereais e

iremos visitalos e alimentalos.



EDUCACIÓN AMBIENTAL

A nosa contorna é ideal para

familiarizarse in situ cos conceptos

básicos sobre a biodiversidade e a

conservación da natureza e os seus

recursos. A través dun roteiro guiado

polo monte e mediante o contacto

directo coa contorna, xogos na

mesma e experimentos.

ORIENTACIÓN E AVENTÚRATE

Este programa fomenta o gozar da

contorna natural a través de actividades

lúdicas e saudables. As actividades para

realizar son: tiro con arco, canoas,

orientación na natureza e carreira de

orientación. Para levar a cabo este

programa é imprescindible que as

estancias sexan de dous ou máis días.

Para outras opcións consultar co

centro. 

PROGRAMAS ED. SECUNDARIA



Os profesionais do centro “El Kiriko” traballamos
co pleno convencemento de que aprender,

divertirse e sentirse protagonista de canto está ao
noso alcance, forman un todo que leva ao

enriquecemento persoal de nen@s, novos e
adultos e agradecémosvos enormemente que nos
permitades compartir convosco a nosa filosofía.


